
 
 

 

  

AKCELERATOR RODNE RAVNOPRAVNOSTI                                                          
JAVNI POZIV 

ZA JEDINICE LOKALNE SAMOUPRAVE U BOSNI I HERCEGOVINI ZA 
ISKAZIVANJE INTERESA ZA PODRŠKOM U PROCESU IZRADE 

STRATEŠKIH I IMPLEMENTACIONIH DOKUMENETA BAZIRANIH 
NA CILJEVIMA ODRŽIVOG RAZVOJA I PRINCIPIMA 

RAVNOPRAVNOSTI POLOVA 

      



1. AKCELERATOR RODNE RAVNOPRAVNOSTI 

Program Akcelerator rodne ravnopravnosti1 (u nastavku teksta: Program) predstavlja novu fazu strateškog 
angažmana Ujedinjenih nacija u Bosni i Hercegovini u oblasti rodne ravnopravnosti. Umjesto kratkoročnijih 
projektnih intervencija, ovaj program uvodi holistički, međusektorski i sistemski model djelovanja s ciljem 
stvaranja dubokih društvenih promjena. Program je zajednički napor četiri UN-ove agencije: UN Women, 
Dječji fond Ujedinjenih nacija (UNICEF), Razvojni program Ujedinjenih nacija (UNDP) i Populacijski fond 
Ujedinjenih nacija (UNFPA), koje kombiniraju svoje mandate, stručnost i resurse kako bi djelovale kroz tri 
ključna stuba: 

1. eliminacija nasilja nad ženama i djevojčicama, 
2. ekonomsko osnaživanje žena i 
3. žensko liderstvo i rodno odgovorno upravljanje. 

Program će doprinijet  ispunjavanju međunarodnih obaveza BiH, uključujući obaveze prema: Konvenciji o 
eliminaciji svih oblika diskriminacije žena, Konvenciji o pravima djeteta, Pekinškoj platformi za akciju, 
Međunarodnoj konferenciji o stanovništvu i razvoju, Agendi za održivi razvoj do 2030. godine (usklađen sa 
14 ciljeva održivog razvoja) i Konvenciji Vijeća Evrope o sprečavanju i borbi protiv nasilja nad ženama i nasilja 
u porodici. Osmišljen je kako bi se unaprijedila implementacija ključnih nacionalnih zakona, politika i 
planova, kao što su Zakon o ravnopravnosti spolova u Bosni i Hercegovini, Gender akcioni plan Bosne i 
Hercegovine, nacrt četvrtog akcionog plana 1325 „Žene, mir i sigurnost“, zakoni o zaštiti od nasilja u 
porodici, kao i tri ishodna područja Okvira Ujedinjenih nacija za održivu razvojnu saradnju za Bosnu i 
Hercegovinu.  

Zasnovan je na ključnim strateškim partnerstvima i unapređivat će ih, a institucionalni nosioci su 
Ministarstvo za ljudska prava i izbjeglice BiH (MLJPI BiH) i Agenciju za ravnopravnost spolova Bosne i 
Hercegovine, dok se sistematski uključuju i ostale institucije BiH, entiteta, kantona i lokalnih vlasti, 
organizacije civilnog društva (OCD), privatni sektor, kao i akademska zajednica.  

 

2. SVRHA JAVNOG POZIVA 

U skladu s ciljevima Programa Akcelerator rodne ravnopravnosti, ovaj javni poziv ima za cilj da podrži 
jedinice lokalne samouprave (JLS) u Bosni i Hercegovini u jačanju kapaciteta za strateško planiranje i izradu 
ključnih razvojnih dokumenata baziranih na Ciljevima održivog razvoja i principima polne ravnopravnosti. 
Kroz planiranu tehničku podršku, Program želi osigurati da procesi planiranja na lokalnom nivou budu 
inkluzivni, zasnovani na činjenicama i usklađeni s važećim zakonskim okvirom u oba entiteta. 

Poseban akcenat bit će stavljen na integraciju principa ravnopravnosti polova u strateške i implementacione 
dokumente, kao i na adresiranje Ciljeva održivog razvoja, posebno SDG 5 (ravnopravnost polova) i SDG 11 
(Održivi gradovi i zajednice). Time se doprinosi kreiranju lokalnih politika koje odgovaraju na konkretne 
potrebe građana, unapređuju životne uslove i osiguravaju dugoročnu održivost i socijalnu uključenost. 

Ovim javnim pozivom pozivaju se JLS u Bosni i Hercegovini da iskažu interes za tehničku podršku u pripremi 
strateških i implementacionih dokumenata, kako slijedi: 

 U Republici Srpskoj (RS): tehnička podrška za izradu strategija lokalnog razvoja – do tri (3) JLS; 

 U Federaciji Bosne i Hercegovine (FBiH): tehnička podrška za izradu implementacionih dokumenata 
u procesu trogodišnjeg i godišnjeg planiranja rada, monitoringa i izvještavanja – do pet (5) JLS. 

Izrada i priprema dokumenata vršit će se u skladu sa važećim zakonskim i podzakonskim aktima gdje su 
održivi razvoj, ravnopravnost polova i kreiranje jednakih mogućnosti za sve među ključnim principima. 

 RS: Zakon o strateškom planiranju i upravljanju razvojem i prateći podzakonski akti. 

 FBiH: Zakon o razvojnom planiranju i upravljanju razvojem i prateći podzakonski akti. 

 

2.1. Zašto bi JLS trebale biti zainteresirane za ovaj poziv? 

Učešćem u ovom pozivu, JLS imaju priliku dobiti stručnu i tehničku podršku u procesu izrade ili unapređenja 
strateških i implementacionih dokumenata, u skladu s važećim zakonodavnim okvirom. Kroz ovaj proces, 
JLS će raditi na izgradnji vlastitih kapaciteta, jačanju intersektorske saradnje i uspostavljanju temelja za 
dugoročno održiv i inkluzivan lokalni razvoj. 

Osim toga, podrška u okviru Programa obuhvata i integraciju Ciljeva održivog razvoja, sa dodatnim fokusom 
na SDG 5 i SDG 11. Uključivanjem polne ravnopravnosti u sve faze planiranja, JLS stvaraju temelje za politike 
koje smanjuju društvene nejednakosti, unapređuju pristup uslugama i jačaju učešće žena u razvojnim 
procesima i donošenju odluka na lokalnom nivou. Time JLS ne samo da ispunjavaju zakonske obaveze, već 
i aktivno doprinose stvaranju pravednijih, otpornijih i društveno osjetljivijih lokalnih zajednica koje 
odgovaraju na potrebe svih građana i građanki. 

 

 

3. CILJNA GRUPA – KOME JE POZIV NAMIJENJEN? 

U RS-u se očekuje usvajanje nove Strategije održivog razvoja Republike Srpske, što će zahtijevati od JLS da 
usklade svoje strateške dokumente s novim strateškim okvirom i razvojnim prioritetima entiteta. U tom 
kontekstu, određene JLS će imati potrebu za izradom novih strategija lokalnog razvoja, naročito one koje 
trenutno ne posjeduju važeće dokumente ili čiji postojeći strateški dokumenti uskoro ističu.  

U FBiH, gdje je Strategija razvoja FBiH usvojena i obuhvata planski period do 2027. godine, a najveći broj 
JLS ima strategije do 2027. godine, naglasak se stavlja na jačanje kapaciteta JLS za operativno planiranje, 
kroz primjenu trogodišnjeg pristupa i izradu implementacionih dokumenata u skladu sa važećim zakonskim 
okvirom. 

Potrebno je naglasiti da zakonski okviri u oba entiteta, kao i postojeće strategije zasnovane na Ciljevima 
održivog razvoja, već u potpunosti reflektiraju principe ravnopravnosti polova.  

Ovaj javni poziv namijenjen je: 

Za JLS u Republici Srpskoj: 

 Koje trenutno nemaju strategiju lokalnog razvoja, 
 Kojima važeći strateški dokumenti uskoro ističu, 
 Koje žele izraditi nove strateške dokumente u skladu s važećom zakonskom regulativom, SDG 

okvirom i principima polne ravnopravnosti. 

 

 



Za JLS u Federaciji BiH: 

 Koje su prešle ili planiraju preći na novi sistem trogodišnjeg planiranja rada, u skladu sa pomenutim 
zakonskim okvirom. 

 Kojima je potrebna podrška u pripremi implementacionih dokumenata u skladu sa važećim 
zakonskim okvirom.  

Ukupno će biti odabrano: 

 3 JLS iz RS za podršku izrade strategije lokalnog razvoja; 

 5 JLS iz FBiH za punu primjenu novog pristupa u pripremi implementacionih dokumenata u procesu 
trogodišnjeg i godišnjeg planiranja rada, monitoringa i izvještavanja. 

4. NAČIN PODNOŠENJA PRIJAVA 

Sve zainteresovane JLS koje prepoznaju potrebu za izradom strategije razvoja u skladu sa važećom 
zakonskom regulativom, kao i one kojima je potrebna podrška u pripremi implementacionih dokumenata 
radi usklađivanja sa zakonskim obavezama, mogu se prijaviti za učešće u Programu dostavljanjem prijavne 
dokumentacije, kako je navedeno u nastavku. Proces prijave odvija se isključivo elektronskim putem, uz 
poštivanje jasno definisanih zahtjeva i roka za dostavu. 

Zainteresovane JLS trebaju dostaviti: 

1. Popunjen prijavni obrazac (u prilogu poziva, dostavlja se u PDF i word formatu), 
2. Pismo namjere, najviše dvije stranice teksta, potpisano od strane načelnika/gradonačelnika, u kojem 

se: 
o Iskazuje interes za učešće u Programu, 
o Opisuje trenutno stanje i potrebe u oblasti strateškog planiranja i/ili pripreme implementacionih 

dokumenata, 
o Navodi spremnost za alokaciju potrebnih resursa (ljudskih i drugih). 

Odabir JLS kojima će biti pružena tehnička podrška za izradu strategije razvoja ili implementacionih 
dokumenata vršit će se na osnovu dostavljenih prijava i unaprijed definiranih kriterija. Prilikom evaluacije, 
posebno će se vrednovati jasno i detaljno popunjen prijavni obrazac, kao i pismo namjere koje precizno 
opisuje potrebe JLS, spremnost za angažiranje potrebnih ljudskih resursa, te motivaciju za učešće u procesu 
izrade planskih dokumenata. Kriteriji uključuju i status te usklađenost postojećih dokumenata sa zakonskim 
okvirom, dostupnost i kapacitete ljudskih resursa, kao i prethodno iskustvo u programima tehničke podrške. 
Program zadržava pravo da, ukoliko to bude neophodno, zatraži dodatnu dokumentaciju kako bi se stekao 
potpuniji uvid u potrebe i kapacitete prijavljenih JLS. 

 

Prijave se dostavljaju isključivo elektronskim putem, na e-mail adresu: registry.ba@undp.org sa naznakom: 
„Prijava za Program Akcelerator rodne ravnopravnosti – naziv JLS“ 

⏰ Krajnji rok za dostavu prijava je: 14.11.2025. do 15:00 sati 

Prijave pristigle nakon navedenog roka, kao i prijave dostavljene putem pošte neće biti razmatrane. 

Za sva dodatna pitanja možete se obratiti na e-mail adresu registry.ba@undp.org sa naznakom da se upit 
odnosi na Javni poziv „Za iskazivanje interesa za izradu strateških i implementacionih dokumenata baziranih 
na Ciljevima održivog razvoja i principima ravnopravnosti polova“. 

Sva dodatna pitanja mogu se dostaviti najkasnije do ponedjeljka, 10.11.2025. godine. 

